
Dantza
soka 
jendetsua
Giro ederrean ibili
ziren larunbatean�4

BBuukkaattuu  ddiirraa  LLiizzaarrttzzaann  eettaa  AArreessoonn
LIZARTZA�Giro ederra izan dute dantza
eta mozorroekin; 330 lagun inguru elkartu
ziren igandean txekorra jateko

ARESO�Jan-edana eta dantza izan dira
protagonistak Karnabaletan; baserri eta
etxeetan ibili dira mozorroak eskean�6-7

TOLOSA�

Futbol taldea Goren mailako 
lidergoan da berriro, Zarautzen
berdinketa lortu eta gero
Taldeak bost baja izan arren, ez ziren nabaritu; Zaldunita
bezperan Touringen aurka jokatuko du Berazubin�2

Lizartza. Otsolar dantza taldeko kideek herriko Inauteri dantzak eskaini zituzten igande eguerdian plazan,
bi taldetan banatuta, helduak eta haurrak. Argazkian, helduen taldea.. IÑIGO TERRADILLOS

Areso. Elurra izan zen Karnabaletako protagonista. Argazkian eskelari
taldea herrian zehar. JAIONE ASTIBIA

Areso. Haurrek eta helduek parte hartu zuten Karnabaletan. J.ASTIBIA

LLiiddeerrggooaann  bbeerrrriizz  eerreeLEIRE MONTES

Hutsna berdindu zuen Goren-
goen mailako Tolosak igande-
an, Zarautzen. Baina puntu ho-
rrek lidergoan jarri ditu berri-
ro urdinak; izan ere, UPV orain
arteko liderrak 1-0 galdu egin
zuen Ordiziaren aurka.

Partida gogorra ikusi zuten
zaleek Aztin. Bi taldeak goiko
postuetan daude —laugarren
da Zarautz, 36 punturekin; 42
ditu Tolosak—, eta irabazteko
«indar eta gogo biziz» atera zi-
ren zelaira. Aukerak ere alde
batetik eta bestetik iristen zi-
ren, txandaka. Jose Mari San
Sebastian Tolosako delegatua-
ren esanetan, «oso partida
lehiatua izan zen. Partida hasi
eta berehala sortu zuen lehen
aukera Zarautzek, eta bukaera
arte gogotik borrokatu ginen
bi taldeak, etsi gabe».

Zarauztarren erasoari segi-
tuan, 8. minutuan, erantzun
zion Tolosak; baina Aimarrek
buruz errematatutako korne-
rra langara joan zen. 17. ean
Zarautzek hiru aldiz jarraian
saiatu zen Apezetxearen atea
zulatzen, baina atezainak eran-
tzun zien jaurtiketei, eta hiru-

TOLOSA�FUTBOLA

Zarautzen kontra hutsna berdindu arren, lider da berriro
Tolosa, UPVk Ordiziaren kontra 1-0 galdu egin baitu

garrenean Gorkak marratik
atera zuen baloia. Lehen zatia
amaitzear zenean, jokaldi be-
retsua egin zuen Tolosak: Za-
rauzko atezainak bitan baloia
gelditu, eta azkenean atzela-
riak urrundu zuen baloia.

Bigarren zatian ere ez zen
aukerarik falta izan. Epaileak
Gorka kalera bota zuen 65. mi-
nutuan, bi txartel hori erakutsi-
ta. Baina urdinak ez ziren kikil-
du: «Nahiz eta bat gutxiago
izan, bikain aritu ginen. Nor-
malean taldeak asko nabari-
tzen du hutsunea, baina igan-
dean kontrakoa gertatu zen: bi-
zitu egin ginen». Atzelarien
lana goraipatu du, jokalariek
«tinko» eutsi baizieten erasoei.

Bost baja zituen Tolosak
igandean, Pablo, Regillaga, Ha-
ritz, Aierbe eta Unai lesionatu-
rik baitaude. Datorren jardu-
naldian Gorkak ezin izango du

2 tolosaldeko eta leitzaldeko hitza
ASTEARTEA, 2005eko otsailaren 1a TOLOSALDEA ETA LEITZALDEA

AASSTTEEBBUURRUUKKOO  EESSKKUUAALLDDEEKKOO  KKIIRROOLL  EEMMAAIITTZZAAKK�

ARETO FUTBOLA

Emakum. Ohorezko Maila.
Cabanyal-Hegoalde 8-3
Sailkapena�
1. Femesala Elx 45 puntu
2. Futsi Navalcarnero 35 puntu
3. UCAM Murtzia 32 puntu
4. Club Teledeportivo 31 puntu
5. Foticos Zaragoza 31 puntu
6. Soto del Real 23 puntu
7. Ourense 23 puntu
8. Ketall Fuenlabrada 22 puntu
9. Mostoles 21 puntu
10. Gironella 21 puntu
11. Diamante Rioja 17 puntu
1122..  HHeeggooaallddee  TToolloossaa 1144  ppuunnttuu
13. Goierri Urretxu 11 puntu
14. Arturo Eyries Valladolid 11 puntu
15. Valdetires Meiras 4 puntu
16. Cabanyal Valencia 2 puntu

1. Maila A.
Ibarra-Sestao Tubulares 6-3

1. Maila B.
Iturriondo-Laskorain 3-3

Liga Autonomikoa.
T.Lakuntza-Zarautz 4-5

Nesken Liga.
Tinta Villabona-Altzakoak 2-8

Jubenilen Maila.
Tomas Mingot-Lauburu 10-12

ESKU PILOTA

EUSKAL HERRIKO
ELKARTEEN ARTEKOA

Kadeteak.
Santa Luzia-Aurrera Saiaz 01-22
(Xabier Telletxea)

Gazteak.
Aurrera Saiaz-Lagunak 22-07
(Koldo Galarraga)

22 urtez azpikoak.
Pilota Joku-Aurrera Saiaz 22-07
(Imanol Pastrain)
Zaramaga-Aurrera Saiaz 2 22-20
(Unai Aspe-Eneko Galarraga)
Aurrera Saiaz 1-Txaruta 22-19
(Ugaitz Renobales-Julen Mujika) 

UDABERRI TXAPELKETA

Kadeteak.
Kuku-Aurrera Saiaz 22-15
Behar Zana-Ilunpe 08-22

Gazteak.
Aurrera Saiaz-Anaitasuna 22-20
(Gorka Garmendia-Ioseba Senperena)
Aurrera Saiaz-Zumaia 2 22-01
(Beñat Iriarte-Xabier Galarraga)

Nagusiak.
Ikaskirola-Aurrera Saiaz 22-19
(Aimar Galarraga-Garikoitz Galarraga)

‘BERRIA’ TXAPELKETA

Kadeteak.
Aurrera Saiaz-Usansolo 22-08
(Telletxea-Artola)

Gazteak.
Aurrera Saiaz-Usansolo 22-20
(Telletxea-K.Galarraga)

Nagusiak.
Aurrera Saiaz-Usansolo 22-10
(Belloso-Oteiza)

GARZIANDIA TXAPELKETA

Cerezo-Uharte / 
Urmeneta-Aranalde 22-13
Fraile-Garcia / 
Muniozgurren-Arrieta 14-22
Bengoetxea-Ontxalo / 
Gonzalez-Setien 22-21

FUTBOLA

Gorengoen Maila.
Zarautz-Tolosa 0-0
Sailkapena�
11..  TToolloossaa  4433  ppuunnttuu
2. UPV/EHU 42 puntu
3. Ordizia 41 puntu
4. Zarautz 36 puntu
5. Touring 35 puntu
6. Pasajes 35 puntu
7. Trintxerpe 31 puntu
8. Real Union B 30 puntu
9. Zestoa 30 puntu
10. Orioko 29 puntu
11. Mondragon 28 puntu
12. Hondarribia 27 puntu
13. Aretxabaleta 26 puntu
14. Anaitasuna 26 puntu
15. Mutriku 26 puntu
16. Urola 23 puntu
17. Beti Gazte 22 puntu
18. Aloña Mendi 22 puntu
19. Bergara 22 puntu
20. Oiartzun 12 puntu

Lurraldekako 1. Maila.
Ecuanavarra-Aurrera 0-4

Tolosa B-Vasconia 1-2
Sailkapena�
1. Martutene 36 puntu
2. Allerru 36 puntu
3. Irun 1902 35 puntu
4. Euskalduna 35 puntu
5. Beti Ona 32 puntu
6. Lengokoak 29 puntu
7. Behobia 28 puntu
8. Astigarragako 26 puntu
9. Mariño 26 puntu
10. Vasconia 25 puntu
11. Roteta 22 puntu
12. Ostadar 21 puntu
13. Gure Txokoa 18 puntu
14. Amara Berri 16 puntu
1155..  TToolloossaa  BB 99  ppuunnttuu
16. Ordizia 9 puntu

Lurraldekako 2. Maila.
Intxurre-Eibartarrak 5-1
Amaroz (atsedena)
Danena (atsedena)

Jubenilen Euskal Liga.
Tolosa-Aloña Mendi 0-2

Jubenilen 1. Maila.
Añorga-Billabona 3-3
Union Txiki Touring-Intxurre 3-3

Kadeteen Euskal Liga.
Santurtzi-Tolosa 1-0

XAKE

ESKOLARTEKO 
TXAPELKETA

Sailkapena�
NNeesskkaakk

1. Oihana Etxenike
(Anoetako Herri Ikastola)
2. Sara Zabala 
(Laskorain-Tolosa)
3. Amaia Ugartemendia 
(Laskorain-Tolosa)
KKaaddeetteeaakk
1. Joxe Mujika (Uzturpe-Ibarra)
IInnffaannttiillaakk
1. Jokin Mendia (Hirukide-Tolosa)
AAlleebbiinnaakk
1. Xabier Corredera 
(Jesusen Bihotza-Villabona)
2. Aimar Intxaurrondo 
(Samaniego-Tolosa)
3. Aitor Alkorta 
(Jesusen Bihotza-Villabona)
BBeennjjaammiinnaakk
1. Aitor Villena 
(Jesusen Bihotza-Villabona)
2. Danel Intxaurrondo 
(Samaniego-Tolosa)
3. Mikel Muguruza 
(Pello Errota-Asteasu)

ZESTA-PUNTA

EUSKAL HERRIKO
ELKARTEEN ARTEKOA

Kadeteak.
Beotibar-Zumaia 13-30

Jubenilak.
Beotibar-Gasteiz Jai Alai 35-27

UDABERRI TXAPELKETA

Nagusiak.
Beotibar 2-Donostia Jai Alai 35-22
Zumaia 1-Beotibar 1 29-35

ZZAARRAAUUTTZZ� 0

TTOOLLOOSSAA� 0 

Zarautz. Arregi, Silvan,
Errasti, Larrañaga, Apalategi,
Ruiz, Zubielki, Martinez,
Andoni (Belloso, 60m.),
Manterola (Ortega, 79m.),
Arruti.
Tolosa. Apezetxea, Gorka,
Jon, Aimar, Errasti, Orue,
Romero, Zuloaga (Garagarza,
65m.), Prados (Lasa, 61m.),
Blanco (Garagarza, 65m.),
Elola (Ilunbe, 84m.).
Txartelak. Horiak: Zarautz
taldeko Larrañagari, Errastiri,
Apalategiri eta Ruizi; eta
Tolosako Aimarri, Errastiri,
Romerori eta Gorkari (bi).

jokatu, baina Regi eta Unai
osatuko direla espero dute.
Inauterietan, Zaldunita Bezpe-
ran jokatuko du Tolosak, Bera-
zubin, 16:00etan, Touringen
aurka. San Sebastianek, umo-
retsu, «egun arriskutsua» dela
dio: «Kalderero gauak ez zuen
gehiegi baldintzatu taldea; ea
Ostegun Gizeneko ajea ere or-
durako ahaztuta dugun».Tolosa-Hondarribia, Berazubin, artxiboko irudi batean. MADDI SOROA



AAmmiilliibbiiaa:: ««OOssoo  bbaajjaa
ggaarrrraannttzziittssuuaakk  iizzaann
ddiittuugguullaa  nnaabbaarriittuu  ddaa»»  

IRATXE ETXEBESTE

Valentzian izan da oraingoan
Hegoalde areto futbol taldea
Cabanyal taldearen aurka jo-
katzen. Aurreikusita zegoen
moduan, Itziar Aldezabal, Mi-
riam Arana eta Miriam Prados
ez ziren bertan izan. Lehenen-
goa arazo pertsonalengatik;
beste biak, berriz, ikasketa eta
lan kontuengatik, hurrenez hu-
rren.

Partidaren lehenengo zatia
hasi bezain laister, valentzia-
rrek partidako lehen gola sartu
zuten (1-0) jokalari tolosarrak
ezustean harrapatuta. Partidan
sartzeko betarik ez eta lau mi-
nutu soilik pasatu zirenean, bi-
garren gola (2-0) sartu zuen
aurkarien taldeak berriro. He-
goaldek, ordea, burua altxatu
eta partidan sartzea lortu zuen
azkenean. Taldeko jokoan oi-
narrituriko jokaldien bitartez,

ARETO FUTBOLA�

Norgehiagoka txarra, joko zaila eta emaitza astuna ekarri
ditu Hegoaldek Valentziatik; Cabanyalen aurka 8-3 galdu du 

aurrerago jokatu eta golaren
bila abiatu ziren etengabe. Ho-
rrela, Nereak lehenengo gola
eman zion Hegoalderi partida-
ko 9.minutuan (2-1). Hegoalde
eta baita Cabanyal ere joko bizi
eta jokaldi ederrak marrazten
aritu ziren ondorengo minu-
tuetan. Tolosarrek, taldeko jo-
koaren bitartez konfiantza be-
rreskuratu eta gogo biziz ekin
zioten berdinketa lortzeari. Ca-
banyalek, ordea, atzealdean
ongi eutsiz jokaldi luzeen alde-
ko apustua egin zuen. Nor edo
nor aritu ziren bi taldeak ondo-
rengo minutuetan, baina 15.
minutuan Ana Igual valentzia-
rrak 3. gola sartu zuen (3-1),
markagailuan bi golen aldea
ezarriz. Hegoalde, ordea, ez ze-
goen barkatzeko prest eta be-
rehala ekin zioten golak mar-
katzeari ohiko ihesaldiak egi-
nez. Bi minuturen buruan, Mai-
derrek bigarren gola eman
zion taldeari (3-2) aurkarien
atezainaren eskuin aldetik. Ez
Hegoalde ez Cabanayal marka-
gailuko aldearekin konforme
ez, eta gol gehiagoren bila aritu
ziren etxeko nahiz kanpoko jo-
kalariak. Lehenengo zatia bu-
katzeko minutu bakarra falta
zenean, Nereak hirunako ber-
dinketa (3-3) lortu eta partida-
ko lehenengo zatiari buelta
ematea lortu zuen jokalari to-
losarren pozerako. Beraz, alda-
geletara joan aurretiko egoe-
ran parekotasuna islatzen
zuen markagailuak.

Gogor borrokatuta ere, ezin

Bigarren zatian, ordea, ezer ez
zen berdin. Cabanyalek gogor
eutsi zion posizioari eta atzean
egin beharrekoa egiten zuen
bitartean, baloiak luze joaz go-
laren bila abiatu ziren etenga-
be tolosarren atera. Egin eta
lortu egin zuten, gainera, izan
ere, 25.minutuan, gol zaparra-
daren lehenengoa (4-3) sartu
zuen Alicia Ordaz valentzia-
rrak.Hegoalde gogotsu ari zen,
baina, gol aukerak izan bazi-
tuen ere, bat bera ere ez zen
sartu aurkariaren atean. Gau-
zak ez zeuden erraz La Flor ki-
roldegian eta 29.minutuan Ca-
banyalek bosgarren (5-3) gola
sartu zuen. Jokalari tolosarrak

Ezin izan du Laskorainek
Bilbon partidua irabazi

ARETO FUTBOLA�

Tolosarrek hiruko berdinketarekin amaitu
zuten Iturriondoren kontrako norgehiagoka 

I. ETXEBESTE

Duela bi jardunaldi Laudion
gertatu bezala, Laskorainek
berdinketa batekin eman be-
har izan zuen amore joan den
larunbatean Berazubin. Or-
duan bezala, oraingoan ere
sailkapeneko hirugarrena
izan zuen aurrean, Iturriondo
talde bilbotarra kasu honetan
—garai bateko Indautxu— eta
baleko neurketa jokatu arren,
horitxoek ezin izan zuten hiru-
nako berdinketatik pasatu.

Norgehiagokari bikain ekin
zioten Ikastolako mutilek.Are-
to futbol partida guztietan iza-
ten diren gorabeherak salbu,
lehen hogei minutuetan hori-
txoen nagusitasuna nabarme-
na izan zen. Gainera, ederki
asmatu zuten nagusitasun
hori markagailuan islatzen.
Telletxearen burukada baten
bitartez etorri zen 1 eta 0-
ekoa, eta bilbotarren banako-
aren ondoren, Saldias kapitai-
nak eta Altuna pitxitxiak egin
zuten atsedenaldiaren aurre-
tik erabakiorra izan behar zu-
keen 3 eta 1ekoa.

Bigarren zatian, ordea, «za-
harra izan genuen berri». Bes-
te astebetez, markagailuan
abantaila lortu bezain pronto
Laskorainekoak atzeragi bota
ziren eta errazegi utzi ziren
menperatzen. «Ekonomilari li-
beralek diote merkatuari egi-
ten utzi behar zaiola inolako
trabarik ipini gabe, laissez-fai-
re (literalki, utzi egiten) leloa
errepikatzen dutelarik behin
eta berriz»; bada Laskoraine-

koak kredo honetan bete be-
tean sinisten dutela dirudi
arerioaren jokoari dagokio-
nean. Kontraerasoaren ame-
tsak itsututa edo, Iturriondori
ere egiten utzi zioten eta ga-
resti, larrutik, bi punturekin
ordaindu zuten.

Amaierarako hamaika eta
bederatzi minuturen faltan
etorri ziren bilbotarren golak,
eta hori gutxi ez balitz hiruna-
ko berdinketarekin batera ho-
ritxoen bosgarren falta adie-
razi zuten epaileek. Une ho-
rretan hiru puntuek kolore
bizkaitarra zuten zeharo, bai-
na hau ere aitortu behar da:
tolosarrek partida amaiera
txalogarria burutu zuten. Falta
bat bera ere egin gabe bede-
ratzi minutu luzez, gol aukera
dezente sortu zituzten, gola
bakarrik falta izan zelarik.

Kontuak kontu, azken lau
jardunaldietan sailkapeneko
goiko taldeen aurka jokatu du
Laskorainek, garaipen bat, bi
berdinketa eta porrot bat lor-
tuz. Seigarren postuan da mo-
mentu honetan. Hurrengo bi
asteetan txapelketako bi azke-
nen aurka jokatuko du, baina
Inauteri garai arriskutsua
dela kontutan hartuta ikusi
egin beharko da zer egiteko
gai diren horitxoak.

Kalderero egunean aho za-
pore mikatzarekin amaitu zu-
ten Iñaki Egizabal entrenatzai-
leak eta Domentxe, Yustos, Te-
lletxea, Saldias, Barriola —ha-
sierako bostekoa—, Alonso,
Altuna, Amatriain, Murgi eta
Urko jokalariek.

tolosaldeko eta leitzaldeko hitza
ASTEARTEA, 2005eko otsailaren 1a 3TOLOSA

egoeraz jabetzen ez ziren bitar-
tean, seigarrena sartu zuten
valentziarrek (6-3) segidan.
Orduantxe hautsi zen partida
erabat. Hegoalde larri eta estu
zebilen bitartean, valentzia-
rrak eroso zebiltzan kantxan,
goran nahiz beheran jokoa
kontrolatuz, eta, batez ere, He-
goalderi erdiratzea eragotziz.
Tolosarrak nahi bai baina ezi-
nean ibili ziren, gol aukera gu-
txi eta gutxi horiek sartzeko bi-
derik ezin aurkituz. Ondorengo
minutuetan, valentziarrek bes-
te bi gol sartu zituzten: bata
35.minutuan (7-3) eta azkena
(8-3) partida amaitzeko zazpi
segundu eskas falta zirenean.

Partida txarra, joko zaila eta
emaitza astuna ekarri ditu He-
goaldek etxera. Virginia Amili-
bia Hegoaldeko entrenatzaile-
aren arabera, «irabazi beha-
rreko partida zen gaurkoa
—larunbatekoa— eta hara zer
gertatu den». Jokoaren harira,
berriz, jokoan asmatu ez eta
«bigarren zatitik aurrera oso
zaila izan da kantxaren goiko
aldera iristea; ez digute utzi gu-
re jokoa egiten», azaldu zuen.
Emaitzarekin gustura ez eta gol
aukerak izan arren, «gure jo-
koa egitea ezinezkoa izan da»,
zioen Amilibiak. Gainera, «oso
baja garrantzitsuak izan ditu-
gu eta hori nabaritu egin da
kantxan», gogorarazi zuen.

CCAABBAANNYYAALL�8

HHEEGGOOAALLDDEE�3 

Cabanyal. Rut Tomaz, Ana
Igual, Ana Laura Aguilar,
Maria Jose Pascual, Manoli
Berea, Leonor Gomez, Alicia
Ordaz, Natalia Maya, Aren
Raien, Pilar Letan, Mireia
Sandra eta Beatriz Sisut.
Entrenatzailea: Julio
Martinez. .
Hegoalde. Lurdes Zuriarrain,
Isa Barrio, Maider Lopez,
Nerea Salazar, Edurne
Aguirretxe, Amaia Azpilikueta,
Arrate Martinez, Gema Celaya
eta Naiara Mayo.
Entrenatzailea: Virginia
Amilibia.
Golak. 1-0: Ana Igualek
(1m.); 2-0: Ana Laura
Aguilarrek (4m.); 2-1: Nerea
Salazarrek (9m.); 3-1: Ana
Igualek (15m.); 3-2: Maider
Lopezek (17m.); 3-3: Nerea
Salazarrek (19m.); 4-3: Alicia
Ordazek (25m.); 5-3: Leonor
Gomezek (29m.); 6-3: Ana
Igualek (30m.); 7-3: Mireia
Sandrak (35m.); 8-3: Natalia
Mayak (39m.).
Arbitroak. Anjel Manuel
Aliaga eta Jose Antonio
Garcia. 

Kontzertu jendetsua eta arrakastatsua
INAUTERIAK�Et Incarnatus orkestrak
Troika diskoa aurkezteko ostiralean egin zuen
kontzertuak Leidor zinema ia bete zuen eta

jendeak oso gustura jarraitu zituen Inauteri
doinuak. Gainera inauterizale eta abeslari
batzuen laguntza izan zuten. J.SAIZAR



GGiirroo  eeddeerrrreeaann  eeggiinn  
zziittuuzztteenn  hheerrrriittaarrrreekk  
ddaannttzzaa  ssookkaa  ssaaiiooaakk

IMANOL GARCIA

Giro onean aritu ziren dantza
sokako partaideak pasa den
larunbatean. 65 lagun inguru
bildu ziren —40 bat neska eta
25 bat mutil— goizeko zortzie-
tan. Lehenengo hir baserriak
batera egin zituzten, baina eu-
ria ari zuela eta, bi taldetan ba-
natu ziren eta bakoitzak beste
zazpi baserri bisitatu zituzten.
Arin-arina, fandangoa eta Axe-
ri dantza eskaintzen zieten ba-
serrietakoei eta hauek ordai-
netan hamaiketakorako zerbait
ematen zieten.

Baserriz baserriko ibilbidea
bukatzean herrian elkartu zi-
ren bi taldeak eta Alkartasuna
biltokiaren aurrean egin zuten
hurrengo saioa. Ordurako ateri
zegoen. Bertan zain zegoen el-
karteko lehendakaria Manuel
Odriozola. Honek ere agurra
dantzatu zien, bere garaian ari-
tu baitzen Odriozola dantza-
sokan. Ondoren herriko plaza-
ra joan ziren eta han herrita-
rren aurrean mutilek dantza
soka egin zuten. Jende dezente
izan zen saioa ikusten.

Hurrengo hitzordua Kuku el-
kartean izan zen. Bertan ondo
bazkaldu zuten denek: baba-
rrunak, aza eta odolkiarekin.
Arratsaldean nesken txanda
izan zen eta eguerdian mutilek
bezala, hauek ere agurra, de-
safioa eta bakoitzari ikuslegoa-
ren artean bikotea topatu on-
doren, arin-arina eta fandan-
goa dantzatu zuten.

Bina ez zen hor amaitu fetsa.
Ondoren erromeria egin zen
trikitilariekin eta herriko Ezein
eta Izeba Pilarren Ilobak talde-
ekin. Zer jan eta edan ere egn
zen. Aipatzekoak Gazte Asan-
bladakoek prestatutako taloak.
Antolatzaileak pozik geratu zi-
ren egindakoarekin eta dato-
rren urten ere espero dute
dantza soka berriz antolatzea.

ANOETA�OHITURAK

Larunbatean egun guztian zehar aritu ziren dantza saioak
eginez parte hartu zuten 65 inguru neska eta mutilek

Arratsaldean nesken dantza soka egin zen herriko plazan. HITZA

sukaldea, bainugela.
Berokuntzarekin. 192.325 euro.
Berrobi. Eraikuntza berriko
etxebizitza salgai. Pisua, trastelekua
eta garajearekin.
Donostia. Sagues auzoan etxebizitza
salgai, igogailuarekin, eguzkitsua.
Ibarra. Eraikuntza berriko bi logelako
etxebizitza salgai, garajea aukeran.
Ibarra. Zaldune. Eraikuntza berrian.
3 logela eta 2 bainugela. Berokuntza.
Trastelekua eta 23m2ko garaje itxia.
Pisu altua igogailuarekin.
Ibarra. Euskal Herria kalearen
hasieran garaje itxia salgai.
Ikaztegieta. Eraikuntza berriko etxe
atxikia salgai. 270.455 euro.
Ikaztegieta. Sei etxe atxikiren
eraikuntza berria. Informazio
pertsonala.
Irura. Borda ikusgarria, ikusteko

modukoa!
Legorreta. Pisu merkea, 3
logelarekin, sukaldea, egongela eta
bainugela (berritua). Berokuntza.
142.440 euro!
Tolosa. Alde Zaharrean hainbat
etxebizitza salgai 142.440 eurotik
aurrera.
Tolosa. San Esteban auzoa. 3 logela,
sukaldea, egongela, bainugela. Pisu
altua igogailuarekin. Kanpoaldera. 
Tolosa. Amaroz auzoan oso egoera
onean dauden etxebizitzak salgai. 
Tolosa. Belate. Hiru logela eta bi
bainugela. Berritua.
Tolosa. Erdialdean azkeneko pisua
terraza ederrarekin. Aukera
paregabea!
Tolosa. Erdialdean. 130 m2-ko
etxebizitza salgai. 4 logela (1 bulego
bezala egokitua). Estreinatzeko,

guztiz berritua izan ondoren.
Tolosa. Foruen Etorbidean guztiz
berritutako etxebizitza salgai.
Ikustekoa!
Tolosa. Pablo Gorosabel. 12 urte
dituen eraikuntzan, pisu altua,
igogailu eta berokuntzarekin, 
garajea aukeran.
Tolosa. Iurre inguruan guztiz
berritutako bi logelako etxebizitza.
Tolosa. Iurre. Hiru logelako pisua,
ganbara eta garajea aukeran.
Tolosa. Larramendi. Orain dela
gutxiko eraikuntza. Bi logela,
sukaldea, egongela eta trastelekua.
Berokuntza. Ezin hobeto.
Tolosa. Larramendi. 3 logela,
egongela, sukalde berritua. 2
bainugela. Igogailua.
Tolosa. Santa Klara, 111 m2-ko
etxebizitza ederra, igogailuarekin, 

4 logela, egongela, sukaldea,
bainugela. Ikuspegi ederrak. 
228.385 euro.
Tolosa. Agintari kalea. Eraikuntza
berriko etxebizitza. 3 logela,
egongela, sukaldea eta bainugela.
Trastelekua eta berokuntzarekin. 
Tolosa. Trinkete. Hiru logela eta bi
bainugela. Egongela ederra. Ezin
hobeto!
Tolosa. San Frantzisko ibiltokian 46
m2-ko lokal komertziala.
Villabona. Etxe-Ondo. Pisua ganbara
eta garaje itxiarekin.
Villabona. Larrea auzoan eraikuntza
berriko etxebizitza salgai. Eguzkitsua.
Zizurkil. Ernio Bidea. Eraikuntza
berriko etxebizitza. 3 logela,
egongela, sukaldea, 2 bainugela.
Trastelekua pisuan eta ganbara. Ezin
hobeto.

iragarki laburrak�

Alegia. San Joan kalean 161 m2ko
azkeneko etxebizitza salgai, bi
terraza ederrekin.
Anoeta. 60 m2. Logela, egongela,

Dantza sokan parte hartu zuten neska-mutilak herriko plazan. HITZA

SANTA AGEDA �

Entseguak 
egingo dira
hainbat herritan
Santa Ageda bezperan kan-
tuan ateratzeko entseguak
egingo dira hainbat herritan.
Bihar Eresargi abesbatzako-
ek egingo dute entsegua, Vi-
llabonako Kultur Etxean,
arratsaldeko 20:00etatik au-
rrera. Nahi duten herritar
guztiei parte hartzera gonbi-
datzen die. Adunan atera be-
har duen taldea ere elkartu-
ko da bihar, Kultur Aretoan,
20:00etan. Bestalde, anoeta-
rrek hitzordua daukate gaur
Ikastolan, 20:00etan.

ANOETA-IRURA�

Anoetako eta
Irurako ikasleen
Inauteri Jaialdia
Anoetako eta Irurako ikasto-
le antolatuta, Inauteri Jaialdia
egingo dute bertako ikasleek
bihar arratsaldeko 19:00etan
hasita Anoetako Ikastolan.
Albistegia izena jarri diote
eta esketx ugari egingo di-
tuzte maila ezberdinetako
ikasleek antzerkia, musika
eta dantza uztartuz.

ANOETA�

Etzi tutorea
izango da
KZgunean 
Zehaztuta daude hurrengo
tutoritza orduak Anoetako
KZgunean. Etzi, 9:00etatik
13:00etara izango da. Hu-
rrengoak, hilaren 17an eta
martxoaren 3an, ostegunak,
16:00etatik 20:00etara.



BBiiggaarrrreenn  
ffaasseeaann  ddaa  
AAuurrrreerraa--SSaaiiaazz

NOELIA LATABURU

II. Berria Txapelketako final-
zortzirenetarako txartela esku-
ratu zuen Aurrera-Saiaz talde-
ak larunbatean, Beotibar pilo-
talekuan izandako hiru
partidak irabazi ostean.

Usansolo taldea izan zuten

BIDEGOIAN�PILOTA

Bere hiru partidak irabazi zituen 
Beotibarren, Usansolo taldearen aurka

Zazpi Iturriren aurka galdu zuen finala Aurrera-Saiazek iaz. IMANOL OTEGI

aurkari Bidegoiango pilota-
riek. Telletxea-Artola bikote
kadeteak 22 eta 8 irabazi zuen.
Telleria eta Galarraga jubeni-
lek, berriz, estuago eskuratu
zuten garaipena,22 eta 20 iran-
bazi ostean. Azken bikoteak
ere, Belloso eta Oteiza senio-
rrak, irabazi egin zuen, 22 eta

Alkateak
Ametzari
Azken bolada honetan Ame-
tzak-eko kideak (lau pertsona
eta beraien nagusia, gainon-
tzekoak normaltzat jotzen di-
tut) erabat lanean dabiltza
Amezketako etorkizunari begi-
ra, hauxe da: Amezketako alka-
te Julianek pabilioia egin duen
edo ez!

Ametzak-eko kide den Mai-
der Romok, ez daki nonbait le-
hen zerrategiak non ziren (izan
ere, ordiziarra da eta orain uste
du Amezketako berriez inork
baino gehiago dakiela).

Garai haietako Udalak zerra-
tegiei irtenbide bat ematea-
rren, gaur egun dauden tokie-
tan kokatu zituen. Euren jar-

GGUUTTUUNN@@KK�

duerak bertan garatzeko,urba-
noak diren guneetatik urrun.

Azkeneko legealdian, zuek
agintari zinetela, zerrategi ho-
riek hazitzeko aukera onartu
zenuten. Beraz, proposamen
hori zuek onartutakoa da.

Dena den, orain dela urte bat
ere, erabat kezkatuta ibili zine-
ten, orain bezala, eta ez duzue
pabilioirik eraikita ikusten.
Noski pabilioiak proiektua
izango duela, baina lurrak eus-
teko pareta bat egiteak baime-
na soilik behar du. Baimena,
zuek eman zenidaten bezala
hor herrian zabaldu duzuen
argazkietan azaltzen den pare-
tari 2001eko irailaren 1ean de-
kretuz eman zenidaten. Orain
zer gertatzen da, zuek ematen
dituzuen dekretuak balio dute-
la bakarrik? Ala, zuei ematen

zaizkizuen dekretuak balio
dute bakarrik? Amezketarrok
ezin dugu dekreturik eduki?

Maider, zure etxe barruko
paretatxo bat bota nahi zenue-
nean proiekturik eskatu al ge-
nuen? Ez. Nahiz eta gero ba-
rruko guztia hustu eta dena be-
rritu izana. Amezketan ez dira
terrazak onartzen, baina zure
Borda-Txurik badu orain dela
denbora gutxi eginikoa. Noski,
borda zen, nahiz eta zuk esan
orain bordak ezin dutela etxe-
bizitza izan. Etxebizitza bihur-
tutako borda batean bizi zara
eta gainontzekooi kendu egin
nahi diezu eskubide hori! 

Jesus Iñurrita, txabolatxo bat
egin zenuen, animali bat eduki-
tzeko. Hara non dagoen proiek-
turik gabeko bi solairuko bor-
da eginda.

�izena eta herria adierazi; HITZAk gutunak mozteko eskubidea du

Zuek etsaiaren seme-alabak
zarete! Min egiteko jaioak,
orain eta beti! Berekoi halako-
ak! Ez zarete konturatzen naz-
ka besterik ez duzuela ematen
herrian? Begira, herri maitea,
noraino iritsi behar izan dugun
Ametzak taldea agintzen ez
jartzeagatik! Mesedez, hau
Amezketa da, lagunen artean
hezitako herria! Eta ez Espai-
nia, borroka bizian izan dena
beti! Gure giro herrikoi polit
hori zapuztu duzue! Diktadura
orain dela urte batzuk kendu
zen! Zuek, putre halakoak, he-
rriarekin amaituko duzue!

Bada umekeriak alde batera
uzteko garaia. Beraz eta amai-
tzeko, harritu egiten nau nola
daukazuen izatea hain bihotz-
gabe, berekoi, odol-hotzeko-
ak... Ez daukat hitz zehatzik

zuen portaera adierazteko!
Hobe ez jarraitzea, nik ez bai-
tut, zuek bezala behin eta be-
rriz HITZAn zuek eratutako
ekintza txarrak salatzen aritu
beharrik herriaren onespena
eskuratzeko.

Gainera, bi taldeen arteko
balantza ez dago batere oreka-
tuta, ez dut esplikazio gehiegi-
rik eman beharrik, bistan bai-
tago zuek ez duzuela aurrera-
pen handiegirik egin Julian
alkatea kritikatuz.Beraz,nik al-
kate bezala, nire lanak ongi be-
tetzen ditut eta zuen lana orain
artekoa izan da 9 eskutitz za-
baltzea HITZAn eta 6 pankarta
herrian jartzea, zuen ekintzak
oso kaskarrak dira.

JULIAN SAGASTUME- (AMEZKETARROK

ELKAR LANEAN)�AMEZKETA.

10eko emaitzarekin. Dena den,
emaitzak ez du erabat islada-
tzen jokalekuan jazotakoa eta,
aurkaria oso gogorra ez zen
arren, taldeari kosta egin zi-
tzaion hiru partidak irabaztea.

Amorebietako taldea aurkari
berria zen Bidegoiangoentzat.
Bikote gazteena lehen aldiz ari-
tu zen elkarrekin eta hori joka-
lekuan nabaritu zen. Galarra-
garen esanetan, «Urduri azal-
du ziren, aldea lortu zuten
artean». Telleria eta Galarraga
jubenilei egokitu zitzaien arra-
tsaldeko partidarik zailena,
hauxe baitzuten Usansolo tal-
dekoek armarik gogorrena.
«Guk zortea ere izan genuen,
huts egite gutxi izan genituen,
beraiek, aldiz, gehiegi». Senio-
rrak, ondo aritu ez ziren arren,
irabaztea lortu zuten. Galarra-
gak aitortu duenez, taldea
oraindik «gordin xamar» dago.

Garaipen honi esker Berria
Txapelketaren final-zortzirene-
tako norgehiagoka jolastuko
dute Aurrera-Saiazeko gazteek
otsailaren 26an Goizuetako

Umore Onaren aurka. Aurreko
urtean aritu ziren elkarren aur-
ka eta, Galarragak esan due-
nez, «norgehiagoka gogorra
izango da, oso talde ona baita».



BBuukkaattuu  ddiirraa  aauurrtteennggooaakk

JOXEMI SAIZAR

Giro ezin hobean bukatu zituz-
ten herenegun Inauteriak Li-
zartzan. Bezperako koadrilen
arteko afarian eta gaztainerre-
an ehun lagun inguru elkartu
ziren eta batzuk gauza goizal-
derarte luzatu zuten Gaztetxe-
an.

Igandean meza nagusiare-
kin hasi zuten eguna herrita-
rrek eta agintariek. Hamaiketa-
koa egin ondoren udal aginta-
riek gurdian, dantzariak eta
mozorroak kalean ibili ziren
puske biltzean. Jasotakoarekin
afaria egingo dute dantzariek.
Mozorro ugari ikusi ziren,
gehienak bezperan ateratako
berak.

Bazkaldu aurretik dantza-
rien saioa izan zuten. Bi talde
aritu ziren, helduak eta hau-
rrak, herriko Inauteri dantzak
eskaintzen herritarren begira-
dapean.

Pilotalekuan egin zuten baz-
karian 330 lagun inguru elkar-
tu ziren txekorra jateko, «nahiz
eta edadeko batzuk ez joan
eguraldiagatik». Bazkalondo-
ren sari banaketa egin zen. Mo-
zorro ikusgarriena eta alaiena
saritzeko, Luzea saria banatu
zuten, duela urte gutxi hil zen
inauterizalearen omenez. Feli-
pe Agirre astronautarentzat
eta Ituren eta Zubietako txan-
txoz jantzitako Xabier Iparragi-
rrerentzat izan zen saria. Zera-
mikazko txantxo batzuk jaso zi-
tuzten. Inauteri gaiarekin
apaindutako balkoi dotorena

LIZARTZA�INAUTERIAK

Astronauta eta Zubietako txantxoa izan
ziren irabazle ‘Luzea’ lehiaketan; 
Lurdes Lasa balkoi lehiaketan

Dantzariak. Herriko dantzariak bi taldetan banatuta atera ziren oraingoan Inauteri dantzak egiteko.
Argazkian, haurren taldea dantzan eta ezkerrean, helduen taldea. IÑIGO TERRADILLOS

ere saritu nahi izan dute aurten
lehen aldiz eta Lurdes Lasare-
na aukeratu zuten, etxeko leiho
eta balkoian jarritako aiton-
amona graziosoengatik. «Do-
zena erdi balkoi oso dotore
izan dira», adierazi dute anto-
latzaileek. Bazkarirako bi txar-
tel jaso zituen irabazleak.

Ondoren, orain arte egiten
zuten aulki jokoaren ordez,
joku berria izan zuten bazkal-
darrek. Urez betetako botila
gerritik zintzilikatu eta botila-
rekin joz ping-pong pilota bat
bidali behar zuten ahalik eta
urrutien jokalariek. Nahiko fa-
rre eta broma izan zuten parte-
hartzaileek eta ikusleek jolase-
an aritu zirenek egiten zituzten
mugimendu sexiekin.

Arratsaldean, protestaldian
dauden Aitor Agirrebarrena
herritarra eta beste euskal pre-
soen aldeko argi itzalketa eta
manifestazioa burutu zuten he-
rriko kaleetan zehar Amnistia-
ren bidea, euskal presoak Eus-
kal Herrira lelopean.

Aurtengo jaietako egitaraua-
rekin bukatzeko, ijitoaren erre-
keta egin zuten udaletxearen
aurrean. Gainera lehen aldiz
herriko txarangak parte hartu
zuen ekitaldi honetan. Batzuk
festa luzatu egin zuten.

Festaren antolatzaileak «po-
zik» agertu dira herritarren
erantzunarekin eta partaide-
tzarekin. Denen artean giro po-
lita sortu zuten herrian. Lizar-
tzarrak prest daude jada dato-
rren asteburuko Tolosako
Inauterietarako.

Festa. Jende asko bildu zen igande eguerdian Inauteri dantzak ikustera. Han ziren denak: dantzariak,
herritarrak, mozorroak, agintariak... I.TERRADILLOS

Aiton-amonak. Hauek bezalako asko ibili dira
asteburuan Lizartzan; gauza gutxi batzuk eta
irudimen handiarekin mozorrotu eta kalera atera
direnak. Partaidetzarekin gustura daude. I.TERRADILLOS

Astronauta. Hau izan zen Luzea saria irabazi
zuenetako bat. Felipe Agirre herritarra da. Beste
saria Xabier Iparragirrek irabazi zuen Ituren eta
Zubietako txantxoagatik. I.TERRADILLOS

Agintariak. Inauterietako agintariek gurditik jarraitu zituzten dantzak.
Aurretik herrian zehar ibili ziren gurdian. Egun hauetako protagonistak
izan dira, jai egitarauko ekitaldi guztietan egonez herritarrek
aukeratutako ordezkari gisa. I. TERRADILLOS



JJaann--eeddaannaa  eettaa  ddaannttzzaa,,
KKaarrnnaabbaalleettaakkoo  lleeggee

JAIONE ASTIBIA

Ostiralean hasi eta igandea,
ongi bukatu arte, Lagun arteko
kideek herria mozorroz bete
zuten eta festa egin, aurtengo
Karnabaletan ere.

Ostiralean egin zuten kaleji-
rarekin, eskolako ikasleen
eguna izan zen moduan, beste
egunetan herri guztiak parte
hartu du festan, baina batez
ere Lagun artea gazteen elkar-

ARESO�KARNABALAK

Asteburuan herria goitik behera nahasi dute mozorroek; 
baserri eta etxeetan ibili dira eskean, musikarekin festan

teak, izan ere beraiek baitira
herriko Karnabalen antolatzai-
leak.

Horrela bada, larunbatez ba-
serrietan egin bazuten eskea,
igandean herrian bertako etxe-
etan egin zuten. Goizean bildu
zirenean Pake toki elkartean
gosaldu lehendabizi, eta trikiti-
lariekin eskea egin zuten. Ba-
serrietan bezala, horretarako
ohitura duten etxeetan ere gaz-
te koadrilari ateak ireki zizkie-

Kalejira. Igandean, arratsalde arte, etxez-etxe eskean ibili ziren
gazteak, trikitilariaren eta panderojolearen soinuan, kalejiran.
Ospeletan oraindik elurra zegoen izoztuta. JAIONE ASTIBIA

Jolasean. Jolaserako eta bromarako egunak izan
ohi dira horrelakoak. Ez jakin zer zuten, baina
gustura zebiltzen denak. J. ASTIBIA

Etxe atarian. Herriko etxe atari guztietan gelditu eta trikitilariek
pieza bat edo bi jo zituzten, kutxadunak etxera igo eta oparia jasotzen
zuten bitartean. Beste batzutan, denak igotzen ziren etxera eta
bertan egonaldia egin, bero-beroan. J. ASTIBIA

Lagun arteko kideak. Hauexek dira igandean etxez-etxe eskean ibili ziren gazte
koadrila, erdian trikitilariak dituztela. Haizea fina zebilen, baina hauen festarako gogoak
ere halaxe zeuden. J. ASTIBIA

ten eta hamarretakoa, hamai-
ketakoa, hamabitakoa... eskai-
ni. Bestela, atarian trikiti pieza
bat jo bitartean, eskelariak
atez-ate ibili ziren, eguerdiarte
luzean. Denak disfrazatuta ez
bazihoazen ere, gehientsuenek
trapuren bat bazeramaten soi-
nean eta bakoitzak zegokion
papera eginez, umore eder as-
koan ibili ziren gora eta behe-
ra. Bezperako herri afariko
kontutxoak ere oraindik gogo-

an zituzten eta haien kontura
algaraka ere bai: nonbait he-
rrian txaranga ikaragarriren
bat azaldu zen eta afalondoa
alaitzea haien kontu izan zen
tarte batean, Jaione kantariak
atseden hartzeko beta izanez.

Larunbat gaueko afarian
zortxi axuri erre jan omen zi-
tuzten, besteak beste, jakin
izan denez. «Goxo askoa zego-
en», zioten batzuk. «Umorea
izateko jatea bezalakorik ez
dago», baieztatu zuen beste
batek. Egia esan, egun hauetan
aldarte ona, irriparra eta bro-
marako astirik ez zaie faltatu
aresoarrei, eta otordurik ere
ez. Igandean ere, etxeetan es-
kainitako jakiez gain,eskea bu-
katutakoan bazkaria egin bai-
tzuten eta, arratsaldeko dan-
tzaldiaren ondoren, hurrengo
urteko Karnabaletarako pla-
nak eginez, afariarekin bukatu
zituzten aurtengoak.

LANA
Irakasleak. Irakasleak behar
ditugu klase partikularrak
emateko. Ikasgai eta maila
guztietarako. CV
donostia@acadomia.es-era
bidali.

SALGAI 
Etxea. Alegiko Larraitz auzoan
etxea salgai. 680 57 09 52.

iragarki laburrak�

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoetaldea. Medikua: 65 23 39
Asteasu. Medikua: 69 24 23
Berastegi-Elduain. 68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun zentroa: 
948 510 800
Lizartza. Medikua: 68 20 77
Tolosa. 
�Anbulatorioa, larriald:461 111
�San Esteban: 00 68 00
�Gernikako arbola: 00 69 00
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Taxia: 67 04 20
�Taxia (Leitza): 608 873016

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIAK
Gaur. Iturrioz, I. Euskal Herria 3
(Ibarra). 943 670 915
Gimeno, A. Elbarren 52 (Leitza).
112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info



ZORIONAK
Joakina Telleria eta Pedro Garaialde (Alegia). 

Gaur 54 urte ezkondu zirela. 
Zorionak eta egun ona pasa familiaren partetik. Urte askotarako!

URTE ASKOAN
Janire. Gaur 17 urte.

Zorionak eta muxu handi bat
etxekoen partetik.

URTE ASKOAN
Zorionak, ama.

ANIMO AGURRA
Aupa gorrion. Juanillo.

BBaakkeeaa  eerraaiikkiittzzeenn
TOLOSA�‘Poliki-poliki, bakea eraiki’ lelopean, bakearen aldeko kontzentrazioa

egin zuten atzo eguerdian Hirukide ikastetxekoek, Trianguloan

LEIRE MONTES

Poliki-poliki, bakea eraiki.
Lelo hori oinarritzat har-
tuta Bake Astea egin be-

rri dute Hirukide ikastetxean.
Mezu hori Tolosara ere zabal-
du nahi izan zuten atzo: asteari
amaiera emateko, eta Ghandi-
ren heriotzaren urteurrena go-
goratuz, bakearen aldeko kon-
tzentrazioa egin zuten eguer-
dian. LHko, DBHko, Batxilergo-
ko eta Formazio zikloko ikasle-
ek eta irakasleek hartu zuten
parte bilkuran; zenbait guraso
eta herritar ere elkartu egin zi-
tzaien. Txikienek, HHkoek,
arratsaldean egin zuten bakea-
ren aldeko ekitaldia, Jesuitina-
tan.

Poliki-poliki, bakea eraiki al-
darrikatzen zuen pankartaren
atzean, minutu bateko isilunea-
rekin hasi zuten atzo eguerdiko
kontzentrazioa. Ondoren, ber-
tsoak kantatu zituzten ikasle-
ek, eta hainbat olerki eta testu
ere irakurri zituzten.

Elkarrekin kantuan amaitu
zuten bilkura. Eskutik helduta
zituzten koloretako pusikak ai-
rera jaurti zituzten txikienek.
Eta 5. eta 6. mailakoek bakea-
ren uso zuriak aske utzi zituz-
ten. Bakeari bide emanez.

AAGGEENNDDAA�

DEIALDIAK

Ibarra. Santa Agedako
entseguak. Gaur eta bihar,
20:00etan, udaletxean.
Ikaztegieta. Martxoaren 5
eta 6rako Candanchura
eskiatzera joateko irteera
antolatu du Udalak. Helduek
24 euro eta 11 urte artekoek
21 euro ordaindu beharko
dute. Izen-ematea
udaletxean hilaren 11 arte.
Tolosa. Maria Jesus Uranga
familia terapeutak 0-6 urte
bitarteko haurren eboluzioa:
Hitzez ez bada ere, gauza
asko esaten ari natzaizue
hitzaldia emango du Kultur
Etxean 19:00etan. Laskorain
Ikastolako Pedagogia
Batzordearen eskutik.
Tolosa. Gerontologikoa
defenditzeko mugimendua
abian jartzeko bilera,
20:00etan, Kultur Etxean.
Gizarte eragile guztiak
daude deituta. Tolosa Bizirik
plataformak antolatuta.
Tolosa. KZguneak Internet
ikastaro hauek antolatu ditu:
1etik 18ra, 18:00etatik
20:00etara, 21etik 25era
9:00etatik 13:00etara edo
18:00etatik 20:00etara. 
Tolosa. Zaldunita bezperako
danborradaren entsegua,
20:00etan, Gorosabelen.
Zizurkil. Korrika
batzordearen bilera
Atxulondo kultur etxean
19:30ean.

ERAKUSKETAK

Alegia. Hilaren 15a arte
Jose Manuel Oiartzabalen
Himalayako argazkiak
Jubilatuen tabernan.
Tolosa. Chiapaseko bidaiko
Txomin Txuekaren argazkiak
Aranburu Jauregian:
Lurraren kolorea.
Tolosa. Carmelo Ortiz de
Elgearen margoak Aranburu
Jauregian. 
Tolosa. Nekane
Fernandezen akrilikoak
Sorron koadro dendan.

ZINEMA

Tolosa. Obsesion. Gaur,
Ikuslearen Eguna, 19:30ean
eta 22:30ean, Leidor
zinema antzokian.

ZOZKETA

Tolosaldea. Bai Euskarariko
zozketaren emaitzak: Orue
jatetxeko afariak 08.753;
Amets jatetxekoak 19.545.

ZZOORRIIOONN  AAGGUURRRRAAKK�

Kontzentrazio jendetsua izan zen; beheko argazkian, txikienak puxikak askatzen. L. MONTES / HIRUKIDE

HHaarrppiiddeedduunneeii  bbaannaattuuaa�2005eko otsailaren 1a, asteartea�III. urtea

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa,
Anoeta, Baliarrain, Belauntza, Berastegi, Elduain, Hernialde, Ibarra,
Ikaztegieta, Irura, Larraul, Leaburu, Lizartza, Orendain, Orexa, Tolosa,
Villabona, Zizurkil besterik: Leitzaldeko Euskara Batzordea

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1100 hotzena 88 ELURRA 
ARALARREN

Pagomari: bai
Igaratza: bai

HITZA-KO BEZEROEN 
ARRETA ZENBAKIA
(zalantzak, harpide egiteko...)

994433
3300  4433  4466

Guardetxe: bai
Albi: bai 


